
 
 

 
 
 
 
 
 

 

 

 

 

 

 

Nimewo 11 
 
 
 
 

D E K R È   E G Z E K I T I F 
 
 

DETÈMINASYON PWOSEDI POU AFEKTE KREDI SOU LOJMAN MOUN KI PA TOUCHE ASE 
REVNI DAPRE SEKSYON 42 KÒD INTERNAL REVENUE ETAZINI 

 
 
 
 ALÒSKE, seksyon 42 Kòd Internal Revenue Etazini (“Kòd la”) detèmine yon kredi taks federal pou 
moun ki pa touche ase revni epi ki abite nan kay ajans lojman eta a administre ("Kredi Taks sou Lojman 
Moun ki pa Touche Ase Revni-Low Income Housing Tax Credit"); 
 

ALÒSKE, Kòd la otorize gouvènè chak eta pou kreye yon fòmil pou afekte limit Kredi Taks sou 
Lojman Moun ki pa Touche Ase Revni pami inite gouvènman ak lòt otorite ki bay kredi taks la nan Eta a;  
 
 ALÒSKE, Kòd la egzije pou se yon sèl ajans lojman eta ki pou kowòdone afektasyon Kredi Taks sou 
Lojman Moun ki pa Touche Ase Revni; 
 
 ALÒSKE, Kòd la egzije chak ajans ki afekte Kredi Taks sou Lojman Moun ki pa Touche Ase Revni 
prepare yon plan alokasyon kalifye ki endike kritè ak preferans pou afekte nan pwojè yo Kredi Taks sou 
Lojman Moun ki pa Touche Ase Revni; 
 
 ALÒSKE, yo detèmine kantite Limit Kredi Taks sou Lojman Moun ki pa Touche Ase Revni yon 
fason ki konfòm avèk Pwosedi Revni pou chak ane sivil, selon dènye estimasyon popilasyon Biwo 
Resansman Etazini te pibliye; 
 
 ALÒSKE, yo ta dwe afekte Kredi Taks sou Lojman Moun ki pa Touche Ase Revni nan yon mannyè 
ki ogmante avantaj piblik la nèt lè li satisfè bezwen Eta a pou lojman moun ki pa touche ase revni ak prim 
pou renesans kominote ki nan zòn defavorize Eta a; 
 
 KOUNYE A, KIDONK, Mwen, ANDREW M. CUOMO, Gouvènè Eta New York, akòz otorite 
Konstitisyon an ak Lwa Eta New York ban mwen, òdone sa ki endike anba la a:  

 
A.  Definisyon 

 
 Jan tèm sa yo itilize nan dokiman sa a, yo dwe gen siyifikasyon ki endike anba la a: 
 

1. “Kòd” dwe vle di Kòd Internal Revenue Etazini. 
 

2. “Manm Komisyon” dwe vle di Manm Komisyon Divizyon Lojman ak Renouvèlman Kominote. 

3. “Limit Kredi Taks sou Lojman Moun ki pa Touche Ase Revni-Low Income Houseing Credit 

Ceiling" dwe vle di kantite lajan otorite alokasyon repati nan Eta New York yon fason ki konfòm avèk 
Pwosedi Revni ki endike nan Kòd la pou yon ane sivil. 

 
4. “Kredi Taks” dwe vle di Kredi Taks sou Lojman Moun ki pa Touche Ase Revni ki afekte nan 

pwojè espesifik dapre Seksyon 42 (b) Kòd la. 
 
5. “Plan Alokasyon Kalifye Eta" dwe vle di plan pou gide alokasyon ak kontwòl Limit Kredi Taks 

sou Lojman Moun ki pa Touche Ase Revni nan yon mannyè ki satisfè bezwen lojman Eta a ak bezwen 
lojman lokal epi, kote li posib, nan yon mannyè ki satisfè pifò bezwen ijan lojman Eta ak lokal, nan yon 
mannyè ki sipòte renesans kominote, nan yon mannyè ki ekonomize nan depans sèvis sosyal yo ak nan 
depans asistans piblik, epitou nan yon mannyè ki gen enfliyans sou devlopman ekonomik.  

 
6. “Ajans Kredi sou Lojman” oswa “HCA” dwe vle di nenpòt Ajans Kredi sou Lojman Eta oswa 

Ajans Kredi sou Lojman Lokal. 
 

7. “Ajans Kredi sou Lojman Eta” dwe vle di Divizyon Eta New York pou Lojman ak 
Renouvèlman Kominote, oswa nenpòt lòt ajans Eta New York, inite gouvènman oswa sosyete avantaj piblik 
ki konsène avèk lojman an, epi Manm Komisyon an deziyen kòm yon HCA, dapre siyifikasyon seksyon 42 
(h) (7) Kòd la: Divizyon Lojman ak Renouvèlman Kominote dwe se HCA prensipal nan Eta New York. 
 

8. “Ajans Kredi Lokal” oswa “LCA” dwe vle di nenpòt sou-divizyon politik, oswa nenpòt lòt inite 
gouvènman lokal oswa otorite ki bay kredi a ki konsène avèk lojman, epi Manm Komisyon an deziyen kòm 
yon HCA, dapre siyifikasyon Seksyon 42 (h) (7) (A) Kòd la.  
 

B.  Afektasyon Limit Kredi sou Lojman Moun ki pa Touche Ase Revni  
 

1. Dapre Plan Afektasyon Kalifye Eta a, Manm Komisyon an dwe afekte Limit Kredi sou 
Lojman Moun ki pa Touche Ase Revni chak ane ak Ajans Kredi sou Lojman Lokal yo.  

 
2. Manm Komisyon an dwe kontwole afektasyon Kredi Taks yo pou asire omwen 10 pousan 

Limit Kredi Taks jeneral sou Lojman Moun ki pa Touche Ase Revni rezève ak dispoze pou itilizasyon 
òganizasyon non-komèsyal kalifye yo ki patisipe toutbon nan devlopman ak operasyon pwojè yo. Manm 
Komisyon an ka ogmante yon afektasyon Limit Kredi Taks sou Lojman Moun ki pa Touche Ase Revni pou li 
kapab asire mwayen ki ase pou egzekite yon pwogram aktivite kredi konplè, epitou pou prevwa aksyon 
tounèf pou satisfè bezwen lojman Eta a ak bezwen lojman lokal. 

 
3. Ajans Kredi sou Lojman Eta a ak Lokal k ap chèche resevwa yon premye alokasyon Limit 

Kredi Taks sou Lojman Moun ki pa Touche Ase Revni dwe soumèt yon aplikasyon ba Manm Komisyon an, 
selon presizyon Manm Komisyon an nan dat 1ye janvye chak ane sivil oswa anvan dat sa a. Aplikasyon an 
dwe gen ladan:  
 

a. yon plan alokasyon kalifye, jan sa defini nan Kòd la; 
 

b. yon demann pou yon alokasyon Limit Kredi Taks sou Lojman Moun ki ap Touche Ase 
Revni ki konfòm avèk plan alokasyon kalifye a; 

 
c. yon sètifikasyon ki endike y ap fè tout etap ki nesesè pou pran responsablite yon HCA 

ki endike anba Kòd la, epitou aplikan an ap konfòme li avèk tout pwosedi ak gid Manm 
Komisyon an pibliye yo; epi 

 
d. lòt enfòmasyon jan Manm Komisyon an ka egzije. 

 
4. Manm Komisyon an dwe fè yon premye afektasyon Limit Kredi Taks sou Lojman Moun ki pa 

Touche Ase Revni nan HCA yo nan trant jou ki vini apre lè li resevwa aplikasyon HCA yo jan sa endike 
anwo a, epitou anvan dat 15 fevriye chak ane sivil, oswa yon ti tan apre, jan li posib. Manm Komisyon an ka 
fè lòt alokasyon tanzantan pou ajans kredi yo nan Rezèv ki nan Eta a.  

 
5. Apre chak HCA fin resevwa yon alokasyon Limit Kredi Taks sou Lojman Moun ki pa Touche 

Ase Revni Manm Komisyon an, nan dat 1ye jiyè chak ane sivil, yo dwe soumèt ba Manm Komisyon an yon 
rapò sou pwogrè pwogram li ki dwe gen ladan yon deklarasyon kantite lajan Limit Kredi Taks sou Lojman 
Moun ki pa Touche Ase Revni yo prevwa k ap rete san itilize. Nan dat 15 septanm epi apre dat sa a, oswa 
imedyatman apre, si li posib, nenpòt Limit Kredi Taks sou Lojman pou Moun ki pa Touche Ase Revni Manm 
Komisyon an detèmine ki ka rete san yo pa itilize dwe retounen nan Rezèv Eta a pou Manm Komisyon an re-
afekte.  

C.  Pwosedi ak Gid 
 

Manm Komisyon an gen otorizasyon pou detèmine pwosedi ak gid pou egzekite dispozisyon dekrè sa 
a. Pwosedi ak gid sa yo swe endike kantite Limit Kredi Taks sou Lojman Moun ki pa Touche Ase Revni pou 
Eta a, epitou yo dwe bat konsèy pou HCA yo lè y ap aplike pou yon afektasyon, ak lè y ap soumèt rapò ak 
sètifikasyon ki ase pou pèmèt Manm Komisyon an fè nenpòt rapò ki obligatwa dapre Seksyon 42 Kòd la ak 
Dekrè Egzekitif sa a. Pwosedi ak gid sa yo ka abòde pwosesis ak kontwòl depans, ak nenpòt lòt afè Manm 
Komisyon an jije ki apwopriye.  

 
D. Efikasite 

 
 Yo pa dwe konsidere okenn dispozisyon ki nan dekrè sa a kòm dispozisyon ki ranplase, chanje, oswa 
afekte nenpòt dispozisyon Lwa a, oswa nenpòt règleman yo pibliye annapre. Dekrè Egzekitif sa a anile ak 
ranplase Dekrè Egzekitif Nimewo 135 apati dat piblikasyon li.   

 
 

F È T anba siyati mwen ak So Prive Eta a nan Vil 

Albany, dezyèm jou mwa mas ane de 

mil onz. 

 

 

 

GOUVÈNÈ A  

   

 

Sekretè Gouvènè a 

 


